
         ТЭМА: Падагульненне і сістэматызацыя вывучанага. Складаныя сказы.    
                                     Знакі прыпынку  ў складаных сказах

ЗАДАЧЫ:  стварыць умовы для актывізацыі ведаў вучняў па тэме “Складаныя сказы”, для падагульнення вывучанага, удасканалення ўменняў пастаноўкі знакаў прыпынку ў складаных сказах, удасканаліць навык знаходзіць складаныя сказы ў тэкстах, вызначыць асаблівасці іх будовы, складаць складаныя сказы, павышаць моўны кругагляд; развіваць навык самастойнай работы і работы ў групах; выхоўваць беражлівыя адносіны да хдеба, любоў і павагу да роднай мовы, культуры беларускага народа.
                                                   ХОД УРОКА

I.Арганізацыйны момант. Стварэнне эмацыянальнага настрою.

         Я шчыра ўсіх вас сёння вітаю,

         Добрага настрою і поспехаў у працы ўсім вам жадаю.
         О, мова родная, пявучая, святая!

         Заўсёды нас ты будзеш захапляць.

         Такая мілагучная, з дзяцінства дарагая,

          Мы гэты скарб павінны шанаваць.

Зварот да эпіграфаў:

            Родная мова чаруе душу, і душа рвецца да яе, бо яна – калыска душы, гордасць і імя народа.

                                                                                 Вацлаў Ластоўскі

           Беларускае слова для мяне – абсалютна ўсё: я ім дыхаю, я ім бачу, я ім гавару, я ім жыву, я ім хаджу.
                                                                                 Рыгор Барадулін

          Чым для вас з’яўляецца беларускае слова? Што трэба зрабіць для таго, каб родная мова не загінула, жыла заўсёды?

II.Праверка дамашняга задання.
III.Паведамленне тэмы ўрока.

Зыходзячы з тэмы, вучні фарміруюць задачы ўрока. 

IV.Выкананне тэставага задання.

 (Узнаўленне тэарэтычных ведаў, набытых пры вывучэнні складаных сказаў).
V.Праца ў групах.

1.Работа з тэкстамі “Хлеб і да хлеба” (1-я група), “Хлеб” (2-я група).

Чытаюць тэкст, вызначаюць стыль, называюць прыметы стылю, знаходзяць у тэкстах складаныя сказы, вызначаюць іх тып, называюць сродкі сувязі паміж часткамі складаных сказаў.
2.1-я група выпісвае і пунктуацыйна афармляе складаназалежны сказ, бяззлучнікавы складаны сказ, складаны сказ з рознымі відамі сувязі частак (тэкст “Каравай” з энцыклапедыі “Этнаграфія Беларусі”).

  2-я група выпісвае і пунктуацыйна афармляе просты сказ з аднароднымі членамі і адасобленай акалічнасцю, складаназалежны сказ, складаны сказ з рознымі відамі сувязі частак (тэкст У. Сысова “Каравай”).

VI.Хвілінка адпачынку. (Выкананне практыкаванняў для вачэй, прагляд слайдаў “Хлеб – усяму галава”). 

VII.Творчая работа. Дапісваюць сказ, каб атрымаўся складаназлучаны, складаназалежны; бяззлучнікавы, з рознымі відамі сувязі частак. 

Беражыце і шануйце хлеб, …

VIII.Заданне на картках.

Расставіць знакі прыпынку і скласці схемы наступных сказаў:

1-я група:

Кружыцца ў скверы кляновае лісце

якое збіраў я пад хлеб калісьці.

Аб хлебе я думаю самым звычайным

які нават жалі сярпом не камбайнам

які з поля везлі калёсным ходам

які малацілі з конным прыводам

які потым чысцілі арфай ля клеці

якога цярпліва чакалі мы дзеці.

Было урачыста і ціха ў хаце 

хлеб з новага жыта ўчыняла маці.

Калі ж мы нарэшце заплюшчвалі вочы

нам сніліся казачныя караваі

сніўся хлеб новага ураджаю.

2-я група:

Яна напярэдадні нам казала

Каб заўтра дзеці хлеб пёкся удала

па лісце кляновае раніцай збегайце.

І не кладзіце мне хлеб другі

У кайстру калі я ў дарогу іду

На стол калі бяседу вяду

На сэрца калі на ім рукі складу.

І хлеб які сёння я шчыра слаўлю

табе печ нямала ў заслугу стаўлю.

Як светла стала ў нашай хаце

Аж вокны зіхацяць яе

У сенцы хлеб выносіць маці

Яму пашану аддае…  

IX.Рэфлексія.

Складзіце сінквейн са словам “хлеб”.

X.Падвядзенне вынікаў урока. Выстаўленне адзнак.

XI.Дамашняе заданне. Практыкаванне 229. 

XII.Заключнае слова настаўніка.

    Каб белы свет не здаўся вузкім,

    Каб годна жыць паміж людзей,

    Любіце мову беларуску,

    Любіце з кожным днём мацней.

                                            Л.Дайнека

